
  Viðv. Uppskot til kunngerð um árliga skúladagatalið
Í skrivi dagfest 03 juni 2011 hevur Mentamálaráðið sent Kommunusamskipan Føroya uppskot til kunngerð um árliga skúladagatalið til hoyringar. Hoyringsfreistin er 17 juni 2011. 
Sambært uppskotinum er ætlan Mentamálaráðsins at lækka árliga skúldagatalið í fólkaskúlanum komandi tvey árini við ávikavist tveimum og trimum døgum fyri skúlaárini 2011/2012 og 2012/2013. Endamálið er at geva lærarum fólkaskúlans høvi til at fara á skeið í ávikavist fakligari lesing og kunningartøkni. 
Kommunusamskipan Føroya ásannar fult út týdningin av, at føroyskir fólkaskúlalærarar hava góðar og  fjølbroyttar møguleikar fyri skeiðs- og eftúrbúgvingartilboðum, sum í síðsta enda fer at geva okkum ein betri fólkaskúla. Kommunusamskipan Føroya undrast tó yvir, at neyðugt skal verða at skerja skúladagatalið innan føroyska fólkaskúlan, og við hesum skerja undirvísingin hjá einstaka næminginum. Skal hetta verða leisturin framyvir er lítið vunnið. Tá ið vána Pisa úrslitið fyrra kom í 2006, var ein av greiðu tilmælunum, at fleiri tímar skuldu  játtast yngru flokkunum. Millum annað tí tað vísti seg, at føroysk skúlabørn høvdu færri undirvísingar tímar enn børn á sama aldurstrini í okkara grannalondum. Batar vóru framdir, men við hesum uppskotinum verður undirvísingin í fólkaskúlanum aftur skerd.     

Í øðrum lagi vil Kommunusamskipan Føroya enn einaferð átala, at kommunurnar ikki verða kunnaðar, áðrenn lógir og kunngerðir, ið hava ávirkan á kommunurnar, verða gjørdar. Hendan kunngerð kemur at hava beinleiðis ávirkan á kommunalt ábyrgdarøki, í hesum førum frítíðarskúlarnar. Væntar Mentamálaráðið, at frítíðarskúlarnir eisini verða stongdir hesar dagarnar, ella væntar Mentamálaráðið, at  kommunurnar hava frítíðarskúlarnar opnar, soleiðis at foreldur sleppa til arbeiðis, og at tað soleiðis verður kommunurnar sum beinleiðis fíggja skeiðsvirksemi hjá fólkaskúlalærarum.
Kommunusamskipan Føroya tekur ikki undir við uppskotinum, men vil mæla Mentamálaráðnum til at  finna rúm fyri skeiðsvirksemi innanfyri verandi karmar ella, at játta tann neyðuga peningin ið skal til, heldur enn at skerja undirvísingina í skúlanum
Gunvá við Keldu 

